
stoṣye bhaktyā viṣṇum-anādim jagadādiṃ  

yasmin etat saṃsruti-cakraṃ bhramatītham |  

yasmin druṣṭe naśyati tat saṃsruticakraṃ  

taṃ saṃsāradhvānta vināśam harimīḍe || 1 ||  
 

yasyaikāṃśādittham aśeṣaṃ jagadetat  

prādurbhūtaṃ yena pinaddhaṃ punarittham |  

yena vyāptaṃ yena vibuddhaṃ sukhaduḥkhaiḥ  

taṃ saṃsāradhvānta vināśaṃ harimīḍe || 2 ||  
 

sarvajño yo yaśca hi sarvaḥ sakalo yo  

yaścānando(a)nantaguṇo yo guṇadhāmā |  

yaścāvyaktto vyasta samastaḥ sadasadyaḥ  

taṃ saṃsāradhvānta vināśaṃ harimīḍe || 3 ||  
 

yasmāt anyan-nāstyapi naivaṃ paramārthaṃ 

druśyādanyo nirviṣaya jñānamayatvāt |  

jñātṛ-jñāna-jñeya vihīno(a)pi sadā jñaḥ  

taṃ saṃsāradhvānta vināśaṃ harimīḍe || 4 ||  
 

ācāryemyo labdha susūkśmācyuta tattvā  

vairājñeṇābhyāsabalāccaiva draḍhimnā |  

bhaktyaikāgra-dhyānaparā yaṃ vidurīśaṃ  

taṃ saṃsāradhvānta vināśaṃ harimīḍe || 5 ||  
 

prāṇānāyamya-om-iti chittaṃ hṛdi rudhvā  

nānyat smṛtvā tat punaratraiva vilāpya |  



kśīṇe chitte bhādṛśirasmīti viduṛyaṃ  

taṃ saṃsāradhvānta vināśaṃ harimīḍe || 6 ||  
 

yaṃ bramhākhyaṃ devam-ananyaṃ paripūṛṇaṃ  

hṛtsthaṃ bhaktaiṛ-labhyamajaṃ sūkśma-mataṛkyam |  

dhyātvā-ātmasthaṃ brahmavido yaṃ vidurīśaṃ 

taṃ saṃsāradhvānta vināśaṃ harimīḍe || 7 ||  
 

(mātrā)bhāvātītaṃ svātma-vikāsātma-vibodhaṃ 

jñeyāttaṃ jñānamayaṃ hṛdyupalabhyam |  

bhāvagṛāhyānandaṃ-ananyaṃ ca viduṛyaṃ  

taṃ saṃsāradhvānta vināśaṃ harimīḍe || 8 ||  
 

yadyadvedyaṃ vastusatattvaṃ viṣayākhyaṃ  

tattat-brahmaiveti viditvā tadahaṃ ca |  

dhyāyantyevaṃ yaṃ sanakādyā munayo(a)jaṃ  

taṃ saṃsāradhvānta vināśaṃ harimīḍe || 9 ||  
 

yadyadvedyaṃ tattadahaṃ neti vihāya  

svātma-jyotiṛ-jñānamayānandam-avāpya |  

tasmin-asmītyātmavido yam vidurīśam  

taṃ saṃsāradhvānta vināśaṃ harimīḍe || 10 ||  
 

 

hitvā hitvā dṛśyamaśeṣam savikalpam  

matvā śiṣṭaṃ bhādṛśimātraṃ gaganābham |  

tyaktvā deham yaṃ praviśantyacyuta-bhaktāḥ  

taṃ saṃsāradhvānta vināśaṃ harimīḍe || 11 ||  
 

saṛvatrāste sarvaśarīrī na ca saṛvaḥ 



saṛvaṃ vetyeveha na yaṃ vetti ca sarvaḥ |  

saṛvatrāntaṛyāmi-tayetthaṃ yamayanyaḥ  

taṃ saṃsāradhvānta vināśaṃ harimīḍe || 12 ||  
 

saṛvam dṛṣṭvā svātmani yuktyā jagadetat  

dṛṣṭvā ātmānam caivamajam saṛvajaneṣu |  

saṛvātmaiko(a)smīti viduṛyaṃ janahrutsthaṃ  

taṃ saṃsāradhvānta vināśaṃ harimīḍe || 13 ||  
 

saṛvatraikaḥ paśyati jighratyatha bhuṅkte  

spraṣṭā śrotā budhyati cetyāhurimaṃ yam |  

sākśī cāste kaṛtruṣu paśyanniti cānye  

taṃ saṃsāradhvānta vināśaṃ harimīḍe || 14 ||  
 

paśyan śṛṇvannatra vijānanrasayansaṃ  

jighrad-bibhrad-dehamimaṃ jīvatayettham |  

ityātmānaṃ yaṃ vidurśaṃ viṣayajñaṃ  

taṃ saṃsāradhvānta vināśaṃ harimīḍe || 15 ||  
 

 

jāgrad-drṣṭvā sthūla padāṛthānatha māyāṃ  

dṛṣṭvā svapne(a)thāpi suṣuptau sukhanidrām |  

ityātmānaṃ vīkśya mudā(ā)ste ca turīye  

taṃ saṃsāradhvānta vināśaṃ harimīḍe || 16 ||  
 

paśyan-śuddho(a)pyakśara eko guṇabhedān  

nānākārān-sphāṭikavadbhāti vicitraḥ |  

bhinnaśchinnaścayamajaḥ kaṛmaphalaiṛyaḥ  

taṃ saṃsāradhvānta vināśaṃ harimīḍe || 17 ||  
 



brahmā viṣṇū rudra-hutāśau ravicandrou  

indro vāyuṛ-yajña itītthaṃ parikalpya |  

ekaṃ santaṃ yaṃ bahudhā(ā)huṛmati bhedāt  

taṃ saṃsāradhvānta vināśaṃ harimīḍe || 18 ||  
 

satyaṃ jñānaṃ śuddham-anantaṃ vyatiriktaṃ  

śāntaṃ gūḍhaṃ niṣkalam-ānandam ananyam |  

ityāhādou yaṃ varuṇo(a)sou bhṛgave(a)jaṃ  

taṃ saṃsāradhvānta vināśaṃ harimīḍe || 19 ||  
 

kośānetān-panca rasādīnatihāya  

brahmāsmīti svātmani niścitya dṛśistham |  

pitrā śiṣṭo veda bhṛguṛyaṃ yajurante  

taṃ saṃsāradhvānta vināśaṃ harimīḍe || 20 ||  
 

yenāviṣṭo yasya ca śaktyā yadadhīnaḥ  

kśetrajño(a)yam kārayitā jantuṣu kaṛtuḥ |  

kaṛtā bhoktā(ā)tmā(a)tra hi yacchaktyadhirūḍhaḥ  

taṃ saṃsāradhvānta vināśaṃ harimīḍe || 21 ||  
 

sṛṣṭvā saṛvaṃ svātmatayai-vettham-ataṛkyaṃ  

vyāpyāthāntah kṛtsnam-idaṃ sṛṣṭam aśeṣam |  

sacca tyaccābhūt-paramātmā sa ya ekaḥ  

taṃ saṃsāradhvānta vināśaṃ harimīḍe || 22 ||  
 

vedāntaiścādhyātmika-śāstraiśca purāṇaiḥ  

śāstraiś-cānyaih sātvata-tantraiśca yamīśam |  

dṛṣṭvā(a)thāntaścetasi budhvā viviśuṛyaṃ 

taṃ saṃsāradhvānta vināśaṃ harimīḍe || 23 ||  



 

śraddhā-bhakti-dhyāna-śamādyaiṛyatamānaiḥ 

jñātuṃ-śakyo deva ihaivāśu ya īśaḥ |  

duṛvijñeyo janmaśataiścāpi vinā taiḥ 

taṃ saṃsāradhvānta vināśaṃ harimīḍe || 24 ||  
 

yasyātaṛkyaṃ svātma vibhūteḥ paramāṛthaṃ  

saṛvaṃ khalvityatra niruktaṃ śrtividbhiḥ |  

tajjāsitvādabdhi-tarangābham-abhinnaṃ  

taṃ saṃsāradhvānta vināśaṃ harimīḍe || 25 ||  
 

 

dṛṣṭvā gītāsvakśara-tatvaṃ vidhinā(a)jaṃ  

bhaktyā guṛvyā labhya hṛdisthaṃ dṛśimātram |  

dhyātvā tasmin-asmyaham-ityatra viduṛyaṃ  

taṃ saṃsāradhvānta vināśaṃ harimīḍe || 26 ||  
 

kśetrajñatvaṃ prāpya vibhuḥ pancamukhaiṛyo  

bhunkte(a)jasraṃ bhojña padāṛthān-prakrtisthaḥ |  

kśetre kśetre(a)psvinduvad-eko-bahudhāste  

taṃ saṃsāradhvānta vināśaṃ harimīḍe || 27 ||  
 

yuktyā(ā)loḍya vyāsa vacāṃsyatra hi labhyaḥ  

kśetra-kśetra-jñāntaravidbhih puruṣākhyaḥ |  

yo(a)haṃ so(a)sau so(a)smyahameveti viduṛyaṃ 

taṃ saṃsāradhvānta vināśaṃ harimīḍe || 28 ||  
  

ekīkrutyāneka śarīrastham-imaṃ jñaṃ  

yaṃ vijñāyehaiva sa evāśu bhavanti |  

yasmin-līnā neha punaṛjanma labhante  



taṃ saṃsāradhvānta vināśaṃ harimīḍe || 29 ||  
 

dvandvaikatvaṃ yacca madhu-brāhmaṇa-vākyaiḥ  

kṛtvā śakropāsanam-asādya vibhūtyā |  

yo(a)sou so(a)haṃ so(a)smyaham-eveti viduṛyaṃ  

taṃ saṃsāradhvānta vināśaṃ harimīḍe || 30 ||  
 

 

yo(a)yaṃ dehe ceṣṭayitā(a)ntaḥ karaṇasthaḥ  

sūṛye cāsou tāpayitā so(a)smyahameva |  

ityātmaikyopāsanayā yaṃ vidurīśaṃ  

taṃ saṃsāradhvānta vināśaṃ harimīḍe || 31 ||  
 

vijñānāṃśo yasya sataḥ śaktyadhirūḍho  

buddhiṛbudhyat-yatra bahiṛbodhya-padāṛthān |  

naivāntaḥsthaṃ budhyati yaṃ bodhayitāraṃ  

taṃ saṃsāradhvānta vināśaṃ harimīḍe || 32 ||  
 

ko(a)yaṃ dehe deva itītthaṃ suvicāṛya  

jñātā śrotā mantrayitā caiṣa hi devaḥ |  

ityālocya jñāṃśa ihāsmīti viduṛyam  

taṃ saṃsāradhvānta vināśaṃ harimīḍe || 33 ||  
 

ko hyevānyādātmani na syādayameṣa  

hyevānandah prāṇiti cāpāniti ceti |  

ityastitvaṃ vaktyupapatyā śrūtireṣā  

taṃ saṃsāradhvānta vināśaṃ harimīḍe || 34 ||  
 

prāṇo vā(a)ham vāk-śravaṇādīni mano vā  

buddhiṛvā(a)haṃ vyasta utāho(a)pi samastaḥ |  



ityālocya jñaptirihāsmīti viduṛyaṃ  

taṃ saṃsāradhvānta vināśaṃ harimīḍe || 35 ||  
 

 

nāhaṃ prāṇo naiva śarīram na mano(a)ham  

nāhaṃ buddhiṛ-na-ahaṅkāradhiyou ca |  

yo(a)tra jñāmśasso(a)smyaham-eveti viduṛyaṃ  

taṃ saṃsāradhvānta vināśaṃ harimīḍe || 36 ||  
 

sattāmātraṃ kevala-vijñānamajaṃ sat  

sūkśmaṃ nityaṃ tattvam-asītyātma sutāya |  

sāmnāmante prāha pitā yaṃ vibhumādyaṃ  

taṃ saṃsāradhvānta vināśaṃ harimīḍe || 37 ||  
 

mūrtāmūrte pūrvam-apohyātha samādhou  

drśyam sarvaṃ neti ca netīti vihāya |  

caitanyāṃśe svātmani santaṃ ca viduṛyaṃ  

taṃ saṃsāradhvānta vināśaṃ harimīḍe || 38 ||  
 

otaṃ protaṃ yatra ca saṛvaṃ gaganāntaṃ  

yo-asthūlān-aṇvādiṣu siddho(a)kśarasamjñaḥ |  

jñātā(a)to(a)nyo netyupalabhyo na ca vedyas-  

taṃ saṃsāradhvānta vināśaṃ harimīḍe || 39 ||  
 

tāvatsaṛvaṃ satyam-ivābhāti yadetat  

yāvatso(a)smītyātmani yo jño na hi dṛṣṭaḥ |  

dṛṣṭe yasmin-saṛvam-asatyaṃ bhavatīdaṃ  

taṃ saṃsāradhvānta vināśaṃ harimīḍe || 40 ||  
 

rāgānmuktaṃ lohayutam hema yathā(a)gnau  



yogāṣṭāngair-ujjvalita jñānamayāgnau |  

dagdhvā ātmānam jñaṃ pariśiṣṭam ca viduṛyaṃ  

taṃ saṃsāradhvānta vināśaṃ harimīḍe || 41 ||  
 

yaṃ vijñāna jyotiṣam-ādyaṃ suvibhāntaṃ  

hrdyaṛkendvagnyokasamīḍyaṃ taṭidābham |  

bhaktyā(ā)rādhyehaiva viśantyātmani santaṃ  

taṃ saṃsāradhvānta vināśaṃ harimīḍe || 42 ||  
 

pāyādbhaktaṃ svātmani santam puruṣaṃ yo  

bhaktyā stautītyāngirasam viṣṇurimam mām |  

ityātmānam svātmani saṃhrutya sadaikaḥ  

taṃ saṃsāradhvānta vināśaṃ harimīḍe || 43 ||  
 

 

 

 

 

 

 


